
 

 

 

 

 

 

 

 

 

 

 

 

 

 



 

 

                   

 

 

   

 

 

XI  

Аиҿцәажәара



 

     Аслан аусура далагар иҭахуп. Иахьа шәахьоуп. 

Аслан раҧхьатәи аиҿцәажәара иҽазыҟаиҵоит. 

    Уи иҽикәабоит, иҧаҵа исоит, иҿы иӡәӡәоит, 

инапхыцқәа хиссоит, 

ихы иҳәоит. Нас акьаҿ 

ҿыц ишәи-ҵоит. 

Ҷыдала абри амш азы 

иааихәаз. 

   Аслан ихы 

дақәгәыҕуеит. Аха зегь 

акоуп, маҷк дшәоит. 

       Уи избан ҳәа шәҵаауазар, Аслан ааигәоуп аколлеџь 

даналгаз. Рацәак ҵуам, иан аусура дамырхижьҭеи, убри 

аҟынтә Аслан аусура имыҧшаар ада ҧсыхәа имам.  

       Аиҿцәажәарахь иааҧхьоуп ирацәаҩны ауаа. Аиндаҭлара 

ҕәҕәоуп. Аха Аслан агәыҕра ицәыӡуам. 

        Аиҿцәажәарахь  уи  заа  дааит.  Аиҿцәажәара  асааҭ 10 

рзоуп ианалаго. Аслан 10 рзы жәохә минуҭ шагыз дааит.

     – Уаатәа,  уажәыҵәҟьа  Баграт  дааиуеит!  – лҳәеит 

амаӡаныҟәгаҩ.

     Аслан днатәеит, аиҳаб иааира дазыҧшны.

     Уи  ибзиаҵәҟьан  идыруеит  аиҿцәажәараан 

ахымҩаҧгьашьа.

      Ауаҩы ииҳәо еилыркаартә дцәажәароуп. Ихы 

дақәгәыҕуа дшыҟоу дирбароуп. Аиҳабы агәра игартә 

иаиҳәароуп, аусура зиҭаху, насгьы абри еиҧш аусура 

иара инаигӡар шилшо. 

      Дук хара имгакәа Аслан аиҿцәажәарахь 

днарыҧхьеит. 

     Ҳаҭыр зқәу Баграт уидикылар илшоит, унеи, 

дузыҧшуп, - лҳәеит амаӡаныҟәгаҩ. 

      Аслан акабинет дныҩналеит. 

     – Дара сгәы иахәеит,  сшәыдышәкылартә 

аҭагылазаашьа ахьсоуз, - иҳәеит дҧышәарччо Аслан, 

инапгьы наимихит. 

 

      Аслан даара ибзианы аиҿцәажәара дахысит. Игәы 

рҭынчны иусура ҿыц аҟынтә аҭел ианбасзасуеи ҳәа 

дыҧшуп. 

